
Anida Sokol

Zabrana govora mrznje u Bosni i Hercegovini (BiH) nije potpuno regulirana
i uskladena sa medunarodnim standardima. U krivicnom zakonodavstvu
inkriminirano je javno izazivanje nacionalne, rasne i vjerske mrznje, razdora
i netrpeljivosti. Prema Krivicnom zakonu Bosne i Hercegovine, propisane su
kazne od tri mjeseca do tri godine zatvora za javno izazivanje ili raspirivanje
nacionalne, rasne ili vjerske mrznje, razdora ili netrpeljivosti medu
konstitutivnim narodima i ostalima, kao i drugima koji zive ili borave u Bosni
i Hercegovini (¢lan 145.a, 1). Ukoliko je pocinilac krivicnog djela funkcioner
ili odgovorna osoba ili zaposlenik u instituciji vlasti ili bilo kojem organu koji
se finansira putem javnog budzZeta, predvidena kazna je najmanije tri godine
(lan 145.a, 7).

Kriviéni zakoni Federacije Bosne i Hercegovine i Bréko distrikta takoder
zabranjuju javno izazivanje i raspirivanje nacionalne, rasne i vjerske mrznje,
razdora ili netrpeljivosti medu konstitutivnim narodima i drugima koji Zive u
Federaciji, odnosno Brc¢ko distriktu. Prema ovim zakonima, osoba koja javno
izaziva ili raspiruje nacionalnu, rasnu ili viersku mrznju, razdor ili netrpeljivost
medu konstitutivnim narodima i ostalima koji zive u Federaciji, odnosno
Bréko distriktu, kaznit ¢e se kaznom zatvora od tri mjeseca do tri godine
(Kriviéni zakon Federacije, ¢lan 163, 1) i od jedne do pet godina zatvora
(Kriviéni zakon Brcko distrika, ¢lan 160, 1). Oba zakona specificiraju da,
ukoliko se ova djela ucine prisilom, zlostavljanjem, ugroZzavanjem sigurnosti,
izlaganjem poruzi nacionalnih, etnickih ili vjerskih simbola, oSte¢enjem tudih
stvari, skrnavljenjem spomenika, spomen-obiljezja ili grobova, pocinitelj ¢e se
kazniti kaznom zatvora od jedne do osam godina (Krivicni zakon Federacije,
¢lan 162, 2; Krivicni zakon Bréko distrikta, ¢lan 160, 2). Ukoliko se ovo djelo
pocini zloupotrebom polozaja ili ovlastenja ili ukoliko je doSlo do nereda,
nasilja ili drugih teskih posljedica za zajednicki Zivot konstitutivnih naroda
i ostalih koji zive u Federaciji, tj. Brcko distriktu, zatvorska kazna ¢e biti od
jedne do deset godina (Krivicni zakon Federacije, ¢lan 162, 4; Krivic¢ni zakon
Brcko distrikta, ¢lan 160, 3).

TrinavedenakrivicnazakonaograniCena sunazabranuizazivanjairaspirivanja
mrznje na nacionalnoj, rasnoj i vjerskoj osnovi, a ne i ha osnovi boje koze,
spola, seksualne orijentacije, invaliditeta i drugih osnova (Blazevi¢ 2019, 10).
Nadalje, u ovim zakonskim odredbama sakcionira se samo javno izazivanje i
raspirivanje nacionalne, rasne i vierske mrznje, razdora ili netrpeljivosti prema
osobama koje Zive ili borave u BiH (Kriviéni zakon BiH) i prema osobama
koje Zive u Federaciji, odnosno Brcko distriktu (Kriviéni zakon Federacije i
Krivicni zakon Brcko distrikta). Ako se javno izazivanje nacionalne, rasne
ili vjerske mrznje, razdora ili netrpeljivosti odnosi na one koji ne zive ili ne
borave u BiH, i onda kada je djelo pocinjeno u BiH, pocinitelj se ne moze
kazniti (Filipovi¢ 2019, 6). Pored toga, zakoni sadrze i diskriminatoran termin
“medu konstutitivnim narodima i ostalima” (Omerovié¢ i Hrusti¢ 2020, 49).

Krivicni zakon Republike Srpske, sa druge strane, propisuje kaznu zatvora do
tri godine za one koji putem Stampe, radija, televizije, kompjuterskog sistema
ili druStvene mreze, na javhom skupu ili javnhom mijestu ili na drugi nacin,
javno pozivaju, izazivaju ili podsticu ili u¢ine dostupnim javnosti letke, slike ili
neke druge materijale kojima se poziva na nasilje ili mrznju usmjerenu prema
odredenoj osobi ili grupama zbog njihove nacionalne, rasne, vjerske ili etnicke
pripadnosti, boje koze, spola, seksualnog opredjeljenja, invaliditeta, rodnog
identiteta, porijekla ili kakvih drugih osobina (Krivi¢ni zakon RS-a, ¢lan 359, 1).
Ako je ovo djelo ucinjeno prinudom, zlostavljanjem, ugrozavanjem sigurnosti,
izlaganjem poruzi nacionalnih, etnickih ili vjerskih simbola, oste¢enjem tudih
stvari, skrnavljenjem spomenika, spomen-obiljezja ili grobova, zatvorska
kazna je do tri godine (Krivicni zakon RS-a, ¢lan 359, 2), a od dvije do 12
godina ako je zbog djela doslo do nereda, nasilja ili drugih teskih posljedica
za zajednicki zivot naroda i ostalih koji Zive u Republici Srpskoj (Kriviéni zakon
RS-a, ¢lan 359, 3). S obzirom na to da ovaj zakon, pored pozivanja, izazivanja
i podsticanja na nasilje i mrznju na nacionalnoj, rasnoj i vjerskoj osnovni,
inkriminira takvo djelo i na drugim osnovama, poput rodnog identiteta,
invaliditeta i porijekla, nevladine organizacije su pozivale na to da se i ostali
krivicni zakoni u BiH usklade sa ovim." Pored toga, u zakonu se nabraja Sta
se smatra javnim prostorom, $to nije navedeno u druga tri krivicna zakona
(Omerovi¢ i Hrusti¢ 2020, 37), te se inkriminira i ¢injenje dostupnim javnosti
materijala kojim se poziva na nasilje i mrznju (Filipovi¢ 2019, 15). Ipak, Zakon
RS-a ne propisuje ostrije sankcije ukoliko se djelo €ini zloupotrebom polozaja,
Sto jeste propust s obzirom na to da djelo nije iste tezine ukoliko je ucinjeno
od pojedinca i ukoliko to €ini predstavnik vlasti (Omerovi¢ i Hrusti¢ 2020, 50).

Ove odredbe pokazuju da regulacija govora mrznje i predvidene kazne nisu
ujednaceni u krivicnim zakonima u BiH, niti su uskladeni sa medunarodnim
standardima. Evropska komisija za borbu protiv rasizma i netolerancije
(ERCI) u lzvjestaju iz 2016. godine za BiH preporuéuje, izmedu ostalog, da je
potrebno, kao osnove za izazivanje i raspirivanje mrznje, uvesti i jezik, boju
koZe, drzavljanstvo, seksualnu orijentaciju i rodni identitet; kriminalizirati

1 Vidjeti, naprimjer, Prijedlog amandmana Koalicije za borbu protiv govora mrznje i zloCina iz mrZnje
na Krivicni zakon Federacije: https://www.vzs.ba/images/stories/ba_word_slike_pdf/najava-dogadjaja
DODATAK_UZ_DOPIS.pdf

rasistiCke uvrede, klevete i prijetnje i javno izrazavanije, s rasistickim ciljem,
ideologije koja zagovara superiornostili potcjenjujeili ocrnjuje na osnovurase,
boje koze, jezika, vjeroispovijesti, nacionalnosti ili nacionalnog ili etnickog
porijekla; sankcionirati osnivanje ili vodstvo grupe koja promovira rasizam,
pruzanje podrske takvoj grupi i ucesce u njenim aktivnostima; zabraniti
javno Sirenje ili podjelu, ili proizvodnju i skladiStenje sa ciljem javnog Sirenja
i podijele, pisanog, slikovnog ili drugog materijala s rasistickim sadrzajem,
zbog rasistickih ciljeva (ERCI 2017, 35). Jedna od preporuka ERCl-ja je bila i
kriminalizacija javhog poricanja, umanjivanja, opravdavanja ili odobravanja,
s rasistickim ciljem, zloCina genocida, zloCina protiv ¢ovjeCnosti ili ratnih
zlo¢ina (ECRI12017, 35; Sali-Terzi¢ 2019, 6), Sto je ucinjeno u julu 2021. godine.

Visoki predstavnik u Bosni i Hercegovini je Odlukom kojom se donosi Zakon o
dopuni Krivicnog zakona Bosne i Hercegovine dopunio ¢lan 145.a) Krivicénog
zakona BiH novim odredbama.? Ovim odredbama se zabranjuje javno
odobravanje, poricanje, grubo umanijivanje ili pokus$aji opravdavanja zloCina
genocida, zloCina protiv Covjecnosti i ratnih zlocCina utvrdenih pravosnaznim
presudama,® usmjereno protiv grupe osoba ili ¢lana grupe odredene s
obzirom na rasu, boju koze, vjeroispovijest, porijeklo ili nacionalnu ili etnicku
pripadnost, i to na nacin koji bi mogao podstaknuti na nasilje ili mrznju
usmjerenu protiv takve grupe osoba ili ¢lana takve grupe na zatvorsku kaznu
od Sest mjeseci do pet godina (¢lan 145.a, 3). Pored toga, ove izmjene uvode
i zatvorsku kaznu od tri mjeseca do tri godine za javno podsticanje na nasilje
ili mrznju usmjerenu protiv grupe osobaiili ¢lana grupe odredene s obzirom na
rasu, boju koze, vjeroispovijest, porijeklo ili nacionalnu ili etni¢ku pripadnost
(Clan 145.3a, 2). Zatvorske kazne su vece ukoliko se navedena djela izvr$e na
nacin da se javnosti uc€ini dostupnim ili joj se distribuiraju leci, slike ili drugi
materijali (najmanje godinu dana) (¢lan 145.a, 4), ukoliko se djelima poremeti
javni red i mir ili su ona prijeteca, zlostavljajuca ili uvredljiva (najmanje tri
godine zatvora) (¢lan 145a, 5), ili ukoliko je pocinitelj djela funkcioner ili
odgovorna osoba ili zaposlenik u instituciji vlasti ili bilo kojem organu koji
se finansira putem javnog budZeta (najmanje tri godine zatvora) (¢lan 145a,
7). Pored toga, najmanje tri godine zatvora su predvidene za dodjeljivanje
priznanja, nagrade, spomenice, bilo kakvog podsjetnika ili bilo kakvu privilegiju
ili slicno osobi osudenoj pravosnaznom presudom za genocid, zlo€in protiv
covjecnosti ili ratni zlocCin, ili imenovanje javnog objekta po ili prema osobi
osudenoj pravosnaznom presudom za genocid, zloCin protiv Covjecnosti ili
ratni zlocin, ili veliCanje osobe osudene pravosnaznom presudom za genocid,
zloc¢in protiv Covje¢nosti ili ratni zlo€in (¢lan 14543, 6).

2 Samo u Krivicnom zakonu Federacije je bila navedena kazna od tri mjeseca do tri godine zatvora za
izazivanje i raspirivanje nacionalne, rasne i vjerske mrzZnje, razdora ili netrpeljivosti javnim poricanjem ili
opravdavanjem genocida, zlo¢ina protiv ¢ovjecnosti ili pocinjenih ratnih zloc¢ina utvrdenih pravosnaznom
odlukom Medunarodnog suda pravde, Medunarodnog kriviénog suda za bivsu Jugoslaviju ili domaceg suda
(¢lan 163, 5).

3 PravosnaZnom presudom, u skladu s Poveljom Medunarodnog vojnog suda, pridruZzenom uz Londonski
sporazum od 8. augusta 1945. ili Medunarodnog krivicnog suda za bivsu Jugoslaviju ili Medunarodnog
krivicnog suda ili suda u Bosni i Hercegovini (Clan 145.a, 3).

Ove izmjene Krivicnog zakona su presedan u Bosni i Hercegovini s obzirom na
veliko prisustvo negiranja, umanjivanja, opravdavanja, velicanja pravosnaznim
presudama utvrdenih zlocina i osoba koje su ih pocinile,* a dugo godina bili
novog (Gacanica i Finkeldey 2019, 21-23). VaZno je napomenuti da se ovim
dopunama ne zabranjuje svako odobravanje, poricanje, grubo umanjivanje ili
pokusaj opravdavanja zlo€ina genocida, zloCina protiv Covjecnosti ili ratnog
zlocCina, ve¢ samo ukoliko je ono usmjereno protiv grupe osobaiili ¢lana grupe
odredene s obzirom na rasu, boju kozZe, vjeroispovijest, porijeklo ili nacionalnu
ili etnicku pripadnost, i to na nacin koji bi mogao podstaknuti na nasilje ili
mrznju usmjerenu protiv takve grupe osoba ili ¢lana takve grupe (Gacanica
2021). Clan 6, koji zabranjuje veli¢anja osoba osudenih pravosnaznom
presudom za genocid, zloCin protiv Covjecnosti ili ratni zlo¢in nema takav
element uslovljenosti, tj. da se ovim ¢inom podstiCe na nasilje i mrznju, sto
znaci da se ovo djelo moze brze procesuirati, a $to je znacajno s obzirom nato
da veli¢anje ratnih zlocina predstavlja ozbiljan problem u Bosni i Hercegovini
(Gacanica 2021).

Potrebno je vidjeti implementaciju ovih izmjena.> Narodna skupstina RS-a je,
kao odgovor na izmjene, donijela Zakon o neprimjenjivanju Odluke Visokog
predstavnika, kojom se donosi Zakon o dopuni Krivicnog zakona Bosne
i Hercegovine, kao i dopune Krivicnog zakona RS-a. U Zakonu stoji da se
Odluka Visokog predstavnika nece primjenjivati na teritoriji RS-a (¢lan 1) i da
nadlezni organi RS-a nece saradivati sa nadleznim organima BiH u pogledu
primjene Odluke Visokog predstavnika (¢lan 2,1) u cilju zastite gradana RS-a
(Clan 2, 2). Pored toga, uvedena je i dopuna Kriviénog zakona RS-a, kojom
se predvidaju kazne zatvora do tri godine za javno izlaganje poruzi, preziru
ili grubo omalovazavanje Republike Srpske, njene zastave, grba, amblema ili
himne (¢lan 2804, 1),° a koje bi mogle uticati na slobodu govora u RS-u.

Vazno je istaci i da se izmjenama Krivicnog zakona BiH propustila prilika da
se u Clan 145.a, 2, kojim se zabranjuje javno podsticanje na nasilje ili mrznju
usmjerenu protiv grupe osoba ili ¢lana grupe odredene s obzirom na rasu,
boju koze, vjeroispovijest, porijeklo ili nacionalnu ili etni¢ku pripadnost, uvedu
i druge osnove poput seksualne orijentacije, rodnog identiteta i invalidideta.

4 Monitoring Memorijalnog centra Srebrenica za period od maja 2020. do 2021. godine pokazao je da
Su u regiji zabiljeZena 234 ¢&ina negiranja genocida u javnom, odnosno medijskom prostoru u BiH i regiji: u
Srbiji (142), u BiH (60, od ¢ega 57 u RS-u) i Crnoj Gori (19). Monitoring je pokazao da su tri naj¢esce taktike
koje se koriste u negiranju genocida: osporavanje broja i identiteta Zrtava, teorije medunarodnih zavjera i
preispitivanje sudova, te trijumfalizam i nacionalni historijski revizionizam (Cvjeticanin et al. 2021, 4).

5 Monitoring Memorijalnog centra Srebrenica pokazao je da se od stupanja na snagu izmjena ¢lana
Kriviénog zakona, negiranje genocida vrsi manje eksplicitno i direktno u BiH i da je smanjen broj takvih djela.
Ipak, navedeno je i da su politi¢ari nastavili negirati genocid, ve¢inom u medijima u Srbiji, a Cije su izjave
prenosili mediji u BiH (Memorijalni centar BiH 2021).

6  Ukoliko se ovo djelo ucini na nacin da se RS oznaci kao agresorska ili genocidna tvorevina ili njeni
narodi agresorskim ili genocidnim, pocinilac ¢e se kazniti kaznom zatvora od Sest mjeseci do pet godina
(Clan 2804, 2), a ako je to djelo ucinila sluZbena ili odgovorna osoba ili osoba u institucijama vlasti ili organu
koji se finansira iz javnog budZeta, kaznit ce se kaznom zatvora od dvije do deset godina (Clan 280a, 3). Tri
do petnaest godina zatvora predvidene su za Cinjenje ovih djela ukoliko su njihov cilj promjene ustavnog
uredenja RS-a, njene teritorijalne cjelovitosti ili nezavisnosti (Clan 280a, 4).

Pored ovih odredaba, postoje i druge odredbe u krivicnim zakonima koje se
mogu Kkoristiti za sankcioniranje govora mrznje. Krivicni zakoni Federacije
i Brcko distrikta propisuju novCanu kaznu ili kaznu zatvora do tri godine
(Kriviéni zakon Federacije, ¢lan 363) i do jedne godine (Kriviéni zakon
Brcko distrikta, ¢lan 357) za osobu koja putem radio ili televizijske stranice,
grubo krseci standarde profesionalnog ponasanja medija i novinara, koristi
huskacki ili govor mrznje ili govor koji ocito poziva ili podstiCe na nasilje,
narodnosne ili etnicke sukobe i time dovede do ugrozavanja javhog reda
ili mira. Problem u ovako postavljenim odredbama jeste tumacenje izraza
poput grubog krsenja standarda i odredivanje sadrzaja huskackoga govora,
a krivicno djelo je ograni¢eno na televizijske i radijske stanice, na pozivanje
na etnicke i nacionalne, a ne i na druge sukobe te da se njime dovede do
ugrozavanja javnog reda i mira (Filipovi¢ 2019, 18-19).

Zakon Republike Srpske, sa druge strane, propisuje kaznu zatvora od Sest
mjeseci do pet godina za osobu koja svojim ponasanjem ili parolama na
sportskoj priredbi ili javnom skupu izaziva nacionalnu, rasnu, vjersku ili drugu
mrznju ili netrpeljivost zasnovanu na nekom diskriminatornom osnovu, usljed
¢ega dode do nasilja ili fizickog obracuna sa ucesnicima (Krivi¢ni zakon RS-
a, 363, 1).” Ova se odredba odnosi na sportske priredbe i javni skup, te nije
namijenjena za medije (Filipovi¢ 2019, 17).

Ostali zakoni koji reguliraju ovu oblast su: Zakon o zabrani diskriminacije
Bosne i Hercegovine, ¢lan 2, koji definira diskriminaciju i njene osnove — od
rase, boje koze do seksualne orijentacije, i Zakon o ravnopravnosti spolova
u Bosni i Hercegovini, ¢lan 3, koji definira diskriminaciju po osnovu spola.
U Zakonu o slobodi vjere i pravhom polozaju crkava i vjerskih zajednica u
Bosni i Hercegovini, ¢lan 5, zabranjuje se diskriminacija na vjeri ili uvjerenju,
kao i aktivnosti ili djela usmjerena na raspirivanje vjerske mrznje protiv bilo
koje crkve ili vjerske zajednice i njenih ¢lanova (c), te izazivanje, podrzavanje
ili pozivanje vjerske netrpeljivosti i mrznje (g), ali ne propisuju se sankcije,
Sto znaci da bi se zastita trebala ostvariti krivicnopravnim putem (lvandié¢-
Ninkovi¢ 2021, 32).

U pojedinim kantonalnim zakonima o informiranju, poput Zakona o javhom
informiranju Tuzlanskoga kantona, navodi se da se u javnom informiranju ne
smije ni¢im direktno ili indirektno podsticati na rasnu, nacionalnu ili vjersku
mrznju i netrpeljivost, ali se ne propisuju kazne niti se navode druge osnove,
poput spola i invaliditeta (¢lan 5).% Pored toga, pojedini kantonalni zakoni o

7 Ukoliko je djelo izvrsila grupa, pocinilac ¢e se kazniti kaznom zatvora od jedne do osam godina, a voda
grupe od tri do dvanaest godina (Glan 363, 2-3). Ako je zbog djela doslo do nereda u kojima je nekoj osobi
nanesena teska tjelesna povreda ili je ostec¢ena imovina vece vrijednosti, pocCinilac ¢e se kazniti kaznom
zatvora od dvije do deset godina (¢lan 363, 4).

8 Javno informiranje je definirano kao djelatnost pravnih subjekata u Sirenju informacija, Ciji je cilj
obavjestavanje javnosti o drustvenim pojavama, dogadajima i licnostima a u svrhu formiranja javnog
mnijenja i zauzimanja stava prema pojavama, dogadajima i licnostima (¢lan 2).

zastiti javnog reda i mire predvidaju sankcije za javno vrijedanje vjerskih i
nacionalnih osjeéanja i osje¢anja rasne pripadnosti (Zakon o javnom redu i
miru Tuzlanskoga kantona, ¢lan 3, 6), i to novéanim kaznama od 100 maraka
do 1.000 KM ili 60 dana zatvora (¢lan 7, 2). Zakon RS-a o javhom redu i miru
propisuje kaznu od 200 KM do 800 KM za grubo vrijedanje na politickoj,
vjerskoj ili nacionalnoj osnovi, koje izaziva osjec¢aj fiziCke ugrozenosti ili
uznemirenosti (¢lan 8). Ove zakonske odredbe odnose se na vrijedanje, a ne
na Sirenje, odobravanje i podsticanje mrznje zasnovane na netoleranciji, te
kao takve mogu sputavati slobodu govora.

Izborni zakon u BiH propisuje kaznu od 1.000 do 100.000 KM za politicke
subjekte koji se koriste jezikom koji bi nekoga mogao navesti ili podstaci
na nasilje ili Sirenje mrznje, ili koji objavljuju ili upotrebljavaju slike, simbole,
audio i videozapise, SMS-poruke, internetske poruke ili druge materijale koji
mogu tako djelovati (¢lan 19.9, j). Prema ovom zakonu, zabranjeno je takoder
vodenje izborne kampanje putem elektronskih i Stampanih medija koja je
stereotipnog i uvredljivog sadrzaja u odnosu na muskarce i/ili zene ili koja
podstiCe stereotipno i uvredljivo ponasanje na osnovu spola ili ponizavajuéi
odnos prema pripadnicima razli¢itih spolova (¢lan 16. 14, 3). Ovaj zakon
je naroCito znacajan s obzirom na to da se govor mrznje Cesto koristi u
predizbornoj kampaniji kako bi glasaci glasali za etno-nacionalne stranke
(Dragicevi¢ 2019, 10),° ali odredbe vaze samo ukoliko do takvih djela dode
u roku od 30 dana prije datuma odrzavanja izbora. Pored toga, zabranjuje
se izrazavanje koje predstavlja navodenje ili podsticanje na nasilje ili Sirenje
mrznje, ali ne i ono kojim se Siri, promovira ili opravdava mrznja. Zakonske
odredbe ne preciziraju ni osnove na kojima podsticanje ili navodenje na
nasilje ili mrznju mora biti utemeljeno kao $to su rasa, boja koze, porijeklo itd.
(Dragicevi¢ 2019, 9-10). ECRI je, zbog toga, preporucio da se prosiri mandat
Centralne izborne komisije (CIK) na nacin da ona vrsi pracenje politickih
kandidata tokom cijelog trajanja izbornih kampanja, a ne samo trideset dana
prije datuma odrzavanja izbora (ERCI 2018, 35).

Govor mrznje zabranjen je u sadrzaju radijskih i televizijskih emitera prema
Kodeksu o audiovizuelnim medijskim uslugama i medijskim uslugama
radija Regulatorne agencije za komunikacije (RAK). U ¢lanu 4 Kodeksa se
navodi da je zabranjeno ponizavati, zastraSivati ili podsticati na mrznju,

9 Tokom lokalnih izbora 2020. godine, Koalicija pod lupom je zabiljezila 53 slu¢aja neprimjerenoga
govora, sadrZaja ili govora koji moZe podstaci vjersku, nacionalnu ili netrepeljivost po drugom osnovu. Kako
se navodi u izvjestaju, vecina slucajeva odnosi se na izrazito neprimjeren govor ili netrepeljivost po osnovu
politicke pripadnosti, posebno na drustvenim mreZama (Koalicija pod lupom 2021, 37).

nasilje ili diskriminaciju protiv osobe ili grupe na osnovu spola, rase, etnicke
pripadnosti, nacionalnosti, vjere ili uvjerenja, invalidnosti, posebnih potreba,
dobi, seksualne orijentacije, drustvenog porijekla ili na osnovu bilo koje druge
okolnosti koja ima za svrhu ili posljedicu da bilo kojoj osobi onemogudi ili
ugrozava priznavanje, uzivanje ili ostvarivanje na ravnopravnoj osnovi njenih
prava i sloboda (Clan 4, 1)."° Takoder se navodi da radijski i televizijski
emiteri nece stvarati jasan i neposredan rizik od podsticanja mrznje, nasilja
ili diskriminacije protiv osobe ili grupe po ovim osnovama, ili koji od strane
publike moze biti protumacen kao podsticanje na mrznju, nasilje, nered
i nemire, ili koji bi mogao izazvati ili podsticati krivicna djela (¢lan 4, 2). U
Kodeksu se naglasavaju i izuzeéa — da su takva djela dio nau¢nog, autorskog
ili dokumentarnog rada i/ili predstavljaju dio objektivnog novinarskog
izvjeStavanja i objavljena su s namjerom da se kriticki ukaze na takve radnje
(Clan 4, 3).

Ova pravila se odnose na radijske i televizijske stanice a ne na Stampane i
online medije, Sto je problematicno jer je u online prostoru prisutan najveci
broj slu¢ajeva govora mrznje (Sokol 2020, 4). RAK je tokom 2021. godine
pripremio nacrte izmjena i dopuna pravila o pruzanju audiovizuelnih medijskih
usluga i medijskih usluga radija, kojima se prosiruje odgovornost korisnika
dozvola za televizijsko i radijsko emitiranje na sadrzaje koji se objavljuju
na internetskim stranicama pod njihovim logom. Na ovaj sadrzaj bi se
primjenjivale odredbe Kodeksa kojim se ureduju programski standardi koji se
odnose na zabranu Sirenja i podsticanja na mrznju, nasilje ili diskriminaciju,
prenosenje jasnog i neposrednog rizika od uzrokovanja negativnih posljedica
po sigurnost i zdravlje ljudi, zastitu maloljetnika, uklju€ujuéi i zastitu njihove
privatnosti, te pravo na odgovor. Nacrt je u fazijavnih konsultacija, ali misljenja
predstavnika medija su podijeljena, narocito s obzirom na to da ove izmjene
ne bi ukljucivale i sve druge online medije koji nisu dio radijskih i televizijskih
emitera (Tomi¢ 2021a).

10 | Kodeks o komercijalnim komunikacijama RAK-a ne dozvoljava govor mrZnje prema istoj definiciji
navedenoj gore (Clan 3, 4b).

SluCajevi procesuiranja govora mrznje u Bosni i Hercegovini su rijetki.
Od 2004. do 2019. godine u BiH doneseno je 27 odluka za krivicna djela
izazivanja nacionalne, rasne i vjerske mrznje, razdora i netrpeljivosti u
odnosu na 26 osoba, od kojih se u 12 sluCajeva osoba proglasila krivom,
a u 14 slucajeva optuzeni su oslobodeni optuzbe (Ferhatovi¢ i Trlin, 2019,
143-145)."" U odnosu na 12 sluéajeva u kojima su se osobe proglasile
krivim, samo u tri krivicno djelo se desilo putem interneta (dva putem
Facebook profila i jedan putem internetske stranice), $to govori o malom
broju krivicnog procesuiranja ovih djela na internetu. Ostalih devet sluCajeva
ticalo se uvredljivog sadrzaja upu¢enog na javhom mjestu, grafita i oStecenja
vjerskog objekta, pisma uvredljivog sadrzaja postavljenog ispred vrata
vjerskog objekta, distribucije letaka uvredljivog sadrzaja ispred osnovne
skole (Ferhatovi¢ i Trlin, 2019, 144-145). Izre¢ene sankcije su se kretale od
odgojnih mjera pojacanog nadzora od roditelja u odnosu na dvije maloljetne
osobe pa do tri kazne zatvora, od kojih je jedna zamijenjena nov€anom
kaznom, a druga radom za opc¢e dobro na slobodi (Ferhatovi¢ i Trlin, 2019,
144-145). Mali je broj pokrenutih slu¢ajeva u odnosu na veliko prisustvo
govora mrznje na internetu a velik je broj oslobodajucih presuda, za $to se
kao razlozi navode presiroko postavljene definicije krivicnog djela u krivicnim
zakonima, te neuspjesi tuzilastava da dokazu bitne elemente krivicnog djela
(Ferhatovi¢ i Trlin, 2019, 144-145). Analize prvih sudskih praksi dodatno
govore da vecina prakti¢ara na drzavnom nivou ne razumije sustinu koncepta
govora mrznje, te da s predmetima govora mrznje ne postupa sa ozbiljnoscu
(Luéic’:-Catié i Bajraktarevi¢ Pajevi¢ 2017, 366). Ipak, sa druge strane, autori
navode da se broj optuznica i osudujuéih odluka povec¢ao od 2017. godine,
a kao jedan od razloga navode projekt za jaCanje pravosudne ekspertize o
slobodi izrazavanja i medija u jugoisto¢noj Evropi Vije¢a Evrope i Evropske
unije Jufrex (Tadié-Stojisavljevi¢ i Trlin 2021, 100). Treba imati na umu i stav
Evropskog suda za ljudska prava, koji od drzava zahtijeva da se zabrani govor
mrznje ali da samo ozbiljni i ekstremni primjeri trebaju biti kriminalizirani
(Ustavni sud 2018, tacka 33).

U septembru 2021. godine Tuzilastvo BiH je podignulo dvije optuznice za
izazivanje nacionalne, rasneivjerske mrznje: protiv Fatmira Alispahica, koji se,
prema navodima iz optuznice, tereti da je u viSe navrata, tokom 2019. i 2020.
godine, putem portala Antimigrant.ba i putem drustvenih mreza, kontinuirano
objavljivao tekstove i videozapise koji obiluju izjavama koje podsticu i Sire

11 16 prvostepenih, 9 drugostepenih, jedna presuda Vrhovnog suda RS-a i jedna odluka Ustavnog suda
Bosne i Hercegovine. U slucajevima u kojima su osobe optuZene, u odnosu na tri osobe, do sudske odluke
je doslo na osnovu sporazuma o priznanju krivnje, dok se u ostalim slucajevima vodio dokazni postupak
(Ferhatovic¢ i Trlin, 2019, 144~ 145).

mrznju prema migrantima i migrantskoj populaciji, kao i medu pripadnicima
konstitutivnih naroda u BiH (McOnline 2021), te Jasmina Mulahusica, koji se
tereti da je putem drustvenih mreza i interneta izradivao i plasirao razliCite
foto i videomontaze kojima se Siri nacionalna i vierska mrznja i netrpeljivost
medu narodima u Bosni i Hercegovini (Tomi¢ 2021b).

U periodu od 2015. do 2021. godine, Sud BiH je imao samo dvije pravosnazne
presude po ¢lanu 145.a) Krivicnog zakona BiH (MCOnline 2021). Prvi slucaj
na Sudu BiH se ticao izjava iznesenih u jednom mediju protiv predsjednika
Udruzenja porodica nestalih Sarajevsko-romanijske regije Milana Mandica i
zaposlenih na televiziji ELTA 1 TV HD, izmedu ostalog, i glavnog i odgovornog
urednika i urednice Informativnog programa. Optuzeni se teretio da je u jednoj
emisiji svojimizjavama nanio dodatnubol kod osobakoje su prezivjele genocid
u Srebreniciikod porodica Zrtava, te strah da se sli¢no, “uz takvo minimiziranje
i opravdanje tako teskog zlo¢ina”, opet ne desi (Sud BiH 2017, 3-4). Sud BiH
je donio oslobadajuéu presudu pod obrazlozenjem da Tuzilastvo BiH nije
dokazalo da su se stekli bitni elementi krivicnog djela ¢lana 145.a, te da se
iz njegovih izjava ne moze zakljuciti da je optuzeni postupao sa umisljajem
i da je svojim rijeCima imao namjeru izazvati ili raspiriti nacionalnu, rasnu ili
vjersku mrznju, razdor ili netrpeljivost medu konstitutivnim narodima (Sud
BiH 2017, 27-34). Sud je naveo da se izjave optuzenog vise mogu tumaditi
kao neprimjeren govor i da to predstavlja slobodu izrazavanja, te se pozvao
na ¢lan 10 Evropske konvencije o zastiti ljudskih prava i osnovnih sloboda
(Sud BiH 2017, 29-30). Naveo je i da izrazavanje misljenja o historijskim
¢injenicama ne bi trebalo biti zabranjeno ili kaznjivo, a opravdavanje ratnih
zlocina bi trebalo biti kaznjivo kada jasno predstavlja podsticanje na mrznju
ili nasilje (Sud BiH 2017, 30).

Sud u Brcko distriktu je 2012. odredio kaznu od godinu dana zatvora, uvjetno
na period od tri godine, za izazivanje nacionalne, rasne i vjerske mrznje,
razdora ili netolerancije zbog niza objava na javno dostupnom internetskom
forumu na internetskoj stranici, u kojima je optuzeni iznio stavove o nacinu
na koji bi bosnjacki gradani Distrikta Brcko BiH trebali postupiti u slucaju rata
i secesije Republike Srpske (Evropski sud za ljudska prava 2016, 2). Osudeni
se Zalio da se forum ne moze smatrati javhim mjestom, te da nije podsticao
na mrznju, ve¢ da je samo izrazio svoje misljenje, te da se za slucaj saznalo
tek nakon Sto su mediji izvjeStavali o njemu. Apelacioni sud Brcko distrikta
potvrdio je 2012. godine presudu Osnovnog suda sa obrazlozenjem da je
sadrzaj foruma dostupan svakome’? te da izjave ne predstavljaju izrazavanje
slobodnog misljenja, ve¢ veoma neprimjeren oblik dijaloga kojim se zagovara

12 U drugom slucaju Ustavni sud BiH je ponistio presudu Kantonalnog suda u Livnu, u kojoj je odbacena
Zalba na odluku Osnovnog suda kojom je osoba proglasena krivom za izazivanje narodnosne, rasne i vierske
mrZnje javnim objavljivanjem fotografije na Facebooku. Ustavni sud je, izmedu ostalog, naveo i prakse
Evropskog suda za ljudska prava da izraZzavanje pojedinca usmjereno na malu i ograni¢enu grupu korisnika
Facebooka nema istu teZinu kao i izjava objavljena na mainstream internetskoj stranici (Ustavni sud BiH
2018, tacka 33).

strategija ponasanja prema jednoj od etnickih grupa (Evropski sud za ljudska
prava 2016, 3). Ustavni sud i Evropski sud za ljudska prava su odbacili
apelantovu zalbu.

CIK je na osnovu Izbornog zakona politickim subjektima odredivao sankcije
zbog koriStenja jezika koji bi nekoga mogao navesti ili podstaéi na nasilje ili
Sirenje mrznje. Politickom subjektu Ujedinjena Srpka ponistena je ovjera za
kandidiranje na Lokalnim izborima 2020. i kaznjen je kaznom od 10.000 KM
zbog emitiranja spota u kojem se na stereotipan i uvredljiv nacin prikazuju
pripadnici konstitutivnih naroda i manjina u BiH (Koalicija pod lupom 2021,
37)."® SUD BiH je ponistio ovu odluku zbog toga $to je spot emitiran prije
pocetka zvani¢ne kampanije, Sto govori o tome da je potrebno definirati pravila
ponasanja politickih subjekata u periodu prije sluzbenog pocetka izborne
kampanje (Koalicija pod lupom 2021, 37). CIK je 2018. godine nov¢ano kaznio
politickog kandidata Demokratske fronte zato Sto se na svom Facebook
profilu koristio jezikom koji bi nekoga mogao navesti ili podstaci na nasilje
ili Sirenje mrznje. Sud BiH je odbacio zalbu apelanta ne prihvatajuci navode
Zalbe da stavovi izneseni na privatnom profilu kandidata nisu namijenjeni
Siroj javnosti (Sud BiH 2018, 2).

Slucajevi izricanja kazni televizijskim i radijskim emiterima zbog Sirenja
govora mrznje posljednjih godina su rijetki. Agencija je 2020. godine izdala
pismena upozorenja TV Igman i TV Podrinje zbog krSenja osnovnih principa
Kodeksa (€lan 3), koji nalazu da pruzalac medijske usluge nece pruzati
sadrzaje koji uklju¢uju bilo kakvu diskriminaciju ili predrasude na osnovu
spola, rase, etnicke pripadnosti, nacionalnosti, vjere ili uvjerenja, invalidnosti,
posebnih potreba, dobi, seksualne orijentacije, drustvenog porijekla, kaoi svaki
drugi sadrzaj koji ima za svrhu ili posljedicu da bilo kojoj osobi onemoguci
ili ugrozava priznavanje, uzivanje ili ostvarivanje na ravnopravnoj osnovi
njegovih prava i sloboda. Pismena upozorenja televizijskim stanicama su
izreCena zbog emitiranja emisije “Defte Hefter sa Fatmirom Alispahi¢éem” zbog
komentara autora o razlikama izmedu Bo$njaka i Srba (u slu¢aju TV Igman),
kao i komentara autora o ugrozenosti BosSnjaka zbog dolaska migranata (u
slu¢aju TV Igman i TV Podrinje). TV Igman je u svom izjasnjenju istakla da
je autor iznio svoje misljenje zasnovano na principu slobode izrazavanja, ali
je u odluci regulatora navedeno da se pravo na slobodu izrazavanja ne moze
smatrati apsolutnim, pogotovo ne u sluCajevima kada takvo izrazavanje
utice na stvaranje predrasuda i podsti¢e na diskriminaciju (RAK 2021,7).
lako regulator nije izrekao kaznu za krsenje ¢lana 4 (Govor mrznje), ipak se
u oba slucaja navodi da “uzimajuéi u obzir kontekst trenutne migrantske

13 U spotu tri mladi¢a (Albanac, Srbin i Bosnjak) ispoljavaju mrZnju prema Srbima, nakon Cega se
pojavljuje predsjednik Ujedinjene Srpske Nenad Stevandi¢ u ulozi “spasioca Srba’, te tri mladica bjeze iz
kafi¢a u kojem su sjedili.

krize, ovakav pristup prema migrantima moze podstaci na netrpeljivost i
netoleranciju, pa i strah prema drugom i drugacijem, a §to u zavrsnici moze
dovesti do negativnih posljedica poput diskriminacije i mrznje” (RAK 2021, 8).

U 2019. godini Agencija je ustanovila krSenje ¢lana 4 za govor mrznje stanice
HTV Oscar, koja je reemitirala emisiju “Bujica” zagrebacke televizije Z1, a u
kojoj je voditelj emisije iznosio ksenofobi¢ne i rasisticke izjave o migrantima,
a, osim voditelja, gosti u emisiji su takoder iznijeli ekstreman stav prema
migrantima. Regulatorna agencija je kaznila HTV Oscar C sa 6.000 KM (RAK
20204, 10).

Potrebno je naglasiti da je regulacija uspjela umanijiti ratnohuskacku
retoriku 90-ih i slucajevi govora mrznje su rijetki na televizijskim i radijskim
stanicama. Ipak, na emiterima su prisutni i drugi oblici mrzilackih narativa,
koji nisu ograniCeni na ponizavanje, zastraSivanje i podsticanje na mrznju,
vec se odnose na pristrasno izvjeStavanje o odredenim grupama, kao sto su
migranti i izbjeglice, konstitutivni narodi, te izvjeStavanja o ratnim dogadajima
iz 90-ih (Sokol 2021).

Ostale mehanizme za suzbijanje i zastitu od govora mrznje Cine: Institucija
ombudsmena za ljudska prava BiH, Ministarstvo za ljudska prava i izbjeglice
BiH i Agencija za ravnopravnost spolova Bosne i Hercegovine (Gender centar
Republike Srpske i Gender centar Federacije Bosne i Hercegovine) (lvandic¢-
Ninkovi¢ 2021, 33).

Prema Zakonu o zabrani diskriminacije (¢lan 7), centralna institucija za zastitu
od diskriminacije je Institucijaombudsmena za ljudska prava BiH, koja, izmedu
ostalog, zaprima pojedinacne i grupne Zalbe na diskriminaciju, osobama koje
su podnijele zalbu zbog diskriminacije daje potrebna obavjestenja o njihovim
pravima i obavezama, te moguénostima sudske i druge zastite, prikuplja i
analizira statisticke podatke o sluCajevima diskriminacije, te izdaje preporuke
nadleznim institucijama za daljnje postupanje u slucajevima diskriminacije.
Nadlezne institucije u BiH su obavezne saradivati sa Ombudsmenom BiH i
davati pismeno odgovore i obavjestenja (¢lan 7).

Institucija ombudsmena BiH svake godine primi i odredeni broj zalbi za govor
mrznje. U 2020. godini primljeno je 288 Zalbi u kojima su se gradani pozivali
na diskriminaciju i Zakon o zabrani diskriminacije, od ¢ega se 7 odnosilo na
govor mrznje,** a u 2019. godini je bilo 206 takvih predmeta, od kojih su se
tri odnosila na govor mrznje (Institucija ombudsmena 2020, 17; Institucija
ombudsmena 20193, 111).

14  Ukupno je u 2020. godini primila 2.716 Zalbi, a najveci broj njih se odnosio na povrede gradanskih i
politickih prava.

Institucija ombudsmena je 2019. godine, naprimjer, izdala preporuku
Tuzilastvu BiH, Regulatornoj agenciji za komunikacije i Federalnoj upravi
policije da povodom djelovanja portala Antimigrant postupe u skladu sa
svojim ovlastenjima. Ovo je ucinjeno nakon Sto je Institucija utvrdila da
¢lanci na portalu Antimigrant obiluju izjavama koje Sire i podsticu mrznju
kako prema migrantima tako i medu konstitutivnim narodima BiH (Institucija
ombudsmena 2019b).

Pored toga, u 2018. godini, Institucija ombdusmena je jednoj privatnoj optici
iz Banje Luke uputila preporuku da odmah ukloni objavu na Instagramu u kojoj
su najavili da ¢e se u njihovim radnjama vidjeti veliki natpis “Stop migrantima”
i da se ubuduce prilikom postavljanja objava na stranici Instagrama u
potpunosti postuje Zakon o zabrani diskriminacije (Institucija ombudsmena
2019a, 111).

Koliko se preporuke Institucije ombudsmena postuju govore podaci da
je, naprimjer, u 2020. godini Ombudsmen izdao 23 preporuke u vezi sa
diskriminacijom u odnosu na 31 predmet, od kojih je samo u 7 slucajeva
doslo do realizacije preporuke, a u 2019. godini od 42 preporuke, realizirane
su samo preporuke u 7 slu¢ajeva (Institucija ombudsmena BiH 2020, 16-17,
2019a, 111). Pojedinacni primjeri, ipak, ukazuju na to da je moguce djelovati u
polju suzbijanja govora mrznje, kao $to je to vidljivo u predmetu Antimigrant,
s obzirom na to da je Tuzilastvo podiglo optuznicu zbog djelovanja ovog
medija.

Bosna i Hercegovina nema adekvatan sistem niti strategiju za regulaciju
dezinformacija. Putem entitetskih zakona za zastitu od klevete i Zakona
Brcko distrikta moguce je kazniti pojedince koji Sire dezinformacije ukoliko
nanose Stetu ugledu fizickoj ili pravnoj osobi, ali ne postoje specificni
propisi za sankcioniranje dezinformacija. Entitetskim zakonima za zastitu
od klevete i Zakonom Brcko distrikta ureduje se gradanska odgovornost za
Stetu nanesenu ugledu fizicke ili pravne osobe iznoSenjem ili pronoSenjem
izrazavanja neistinitih Cinjenica identificiranjem te pravne ili fizicke osobe
tre¢oj osobi (Zakon o zastiti od klevete Federacije, ¢lan 1; Zakon o zastiti od
klevete RS-a, ¢lan 1; Zakon o zastiti od klevete Brcko distrikta, ¢lan 15).'° lako
je dekriminalizacija klevete bila veoma znacajna za medijske slobode u BiH,
praksa je pokazala da se Cesto tuzbe za klevetu donose kako bi se zastrasili
novinari.'

Pored toga, pojedini kantonalni zakoni o javnhom redu i miru medu prekrsaje
uvrstavaju i prekrsaj iznoSenja laznih vijesti ili tvrdnje kojima se izaziva
uznemiravanje gradana i ugrozava javni red i mir, kao, naprimjer, Zakon o
javnom redu i miru Tuzlanskoga kantona, ¢lan 3, 10; Zakon o javhom redu
i miru Unsko-sanskoga kantona, ¢lan 3, 10. Prema Zakonu o javhom redu i
miru Tuzlanskoga kantona, naprimjer, osoba ce se kazniti nov€éanom kaznom
od 100 do 1.000 maraka ili kaznom zatvora od 60 dana (¢lan 7, 2), a pravna
osoba od 200 do 2.000 maraka (¢lan 10) ukoliko izvrsi ovaj prekrsaj. Zakon
o javnom redu i miru Hercegovacko-neretvanskoga kantona “Sirenje laznih
vijesti” definira na sljedeci nacin: “s umisljajem iznosenje ili pronosenje laznih
vijesti ili tvrdnji, ¢ime se remeti javni red i mir i spokojstvo gradana”, ali ne
navodi sankcije (¢lan 3, ). U Zakonu o javnom redu i miru Bréko distrikta,
u ¢lanu 10, navodi se da “ko iznosi ili prenosi lazne vijesti, glasine ili tvrdnje
kojima se moze izazvati uznemirenje gradana ili ugroziti javni red i mir, bit ¢e
kaznjen novéanom kaznom u iznosu od 100 do 500 KM” (¢lan 10).

lako nisu poznati sluCajevi kaznjavanja zbog ovih odredaba, ovakvim
postavljanjem zakonskog okvira mogucée su zloupotrebe i ograni¢avanja
slobode izrazavanja. Tokom pandemije COVID-19 u 2020. godini bilo je
pokusaja uvodenja posebnih odredaba za sprecavanje Sirenja panike. Vlada
Republike Srpske je usvojila (Vlada RS-a 2020a) i zatim, nakon kritika lokalnih i
medunarodnih organizacija, opozvala naredbu kojom se zabranjuje iznoSenje
iliprenoSenje laznihvijestiilitvrdenja kojima seizaziva panikaili teze narusSava
javnired ili mir ilionemogucava ili znacajnije ometa provodenje odluka i mjera

15 Sva tri zakona su na isti nacin definirala bitne elemente klevete, samo s razlikama u formulaciji
(Halilovi¢ i DZihana 2012, 132).

16  Podaci UdruZenja “BH novinari” govore da je u posljednjih pet godina zabiljezeno 289 aktivnih tuzbi za
klevetu protiv novinara i medija (DZekman 2021).

drzavnih organa i organizacija koje vrSe javna ovlastenja, a kazne za fizicke
osobe su bile 1.000 KM do 3.000 KM a za pravne od 3.000 KM do 9.000
KM. U periodu od marta do aprila 2020. godine bilo je izre¢eno viSe naloga i
novcanih kazni za Sirenje dezinformacija i panike na osnovu ove uredbe u RS-
u, naprimjer, na drustvenim mrezama, a nakon kritika medunarodnih i lokalnih
organizacija, Vlada RS-a je ukinula ovu uredbu (Vlada RS-a 2020b). Ovakvi
primjeri govore da je potrebno pazljivo pristupiti regulaciji dezinformacija jer
se odredbe lako mogu koristiti za suzbijanje slobode govora.

Kodeks audiovizuelnih medijskih usluga i medijskih usluga radija ne sadrzi
termine poput “dezinformacija” ili “lazne vijesti”, ali kroz odredene ¢lanove
Kodeksa moguée je sankcionirati odredene oblike dezinformacija. Clan
5 (Praviénost i nepristrasnost) navodi da ¢ée radijski i televizijski programi
osigurati tacnost iznesenih informacija, te da ¢ée sve uocene greske biti
blagovremeno ispravljene. U ¢lanu 7 (Lazni ili zavaravaju¢i programi) se
navodi da audiovizuelni i radijski programi nec¢e nuditi bilo kakav sadrzaj za
koji se zna ili se moze utvrditi da je lazan ili zavaravajuci na osnovu zdravog
razuma ili rutinskom provjerom, ili za koji postoji opravdana pretpostavka
da je lazan ili zavaravajuc¢i. U ovom c¢lanu se takoder navodi da, ako se za
program naknadno ispostavi da je lazan ili zavaravajuci, objavit ¢e se ispravka
u najkracem roku.

Kodeks takoder sadrzi posebne Clanove za sadrzaje koji se bave para-
normalnim i parapsiholoskim pojavama (€lan 12), alternativnom medicinom
(€lan 13) i nadriljekarstvom (¢lan 14). U élanu 12 se navodi da ¢e svi sadrZaji
koji se bave paranormalnim i parapsiholoskim pojavama biti posebno
balansirani u smislu uporedivanja naucnih i vannaucnih postavki vezanih
za ove fenomene, a da ¢e sadrzaji koji se bave promocijom paranormalnih i
parapsiholoskih pojava i slicnih pojava kao metode rjeSavanja zdravstvenih
i drugih zivotnih problema, narocCito oni u kojima se daju individualni savjeti
publici, biti emitirani samo u periodu izmedu 24:00 i 06:00 sati. U Kodeksu
se navodi da se ova ograniCenja, ipak, ne primjenjuju na sadrzaje koji se
prikazuju uz tehnicku zastitu, kao ni na medijske usluge na zahtjev.

Pored toga, u Kodeksu se takoder navodi da Ce svi sadrzaji koji se bave
alternativnom medicinom sadrzavati jasne i nedvosmislene naznake da se
radi o nacinima lijeCenja koji nisu zasnovani na vaze¢oj medicinskoj doktrini,
te necée takve nacine lijeCenja propagirati kao jedine ili najbolje. U Kodeksu
se navodi da je u ovim sadrzajima pozeljno osigurati misljenje ili ucescée
ovlastenog stru¢njaka iz podru¢ja medicine. Kodeks takoder nalaze da
se nece pustati sadrzaji koji se bave nadriljekarstvom, osim ukoliko se ne
ukazuje na njegove Stetne posljedice.

Ipak, uvidom u izreCene mjere Agencije, vidljivo je da se ove odredbe rijetko
koriste, a gotovo nikako se ne koriste za sankcioniranje dezinformacija. U
2020. i 2019. godini regulator je izrekao vise novcanih kazni i upozorenja
za kr$enje ¢lana 7 (Lazni ili zavaravajuéi programi), a oni su se odnosili na
¢injenicu da su u odredenim emisijama televizijskih stanica bile pogresno
predstavljene informacije o naplati poziva gradana za u¢esc¢e u nagradnim
igrama, tj. da se pozivi naplac¢uju po trajanju a ne po minuti (RAK 2021, 11).

Tokom pandemije COVID-19, Regulatornoj agenciji za komunikacije BiH
upucene su Zalbe na emisiju Centralnog dnevnika FACE TV-a zbog gostovanja
SemiraOsmanagic¢a, ukojemjeiznioteorije zavjere o koronavirusuisavjetovao
koriStenje alternativne medicine. Regulatorna agencija je ustanovila da nije
doslo do krSenja odredaba Kodeksa, ali je ukazala na potrebu odgovornijeg i
profesionalnijeg pristupa temama u vezi s pandemijom koronavirusa, izmedu
ostalog, i u cilju spre¢avanja Sirenja dezinformacija koje mogu Stetno uticati
na ponasanije i sigurnost ljudi (RAK 2020b, 15). Prilikom ocjene predmetnih
sadrzaja uzeta je u obzir Cinjenica da je u cjelokupnom programu, emitirajuci
dnevne informacije iz zemlje i svijeta, te uceS¢em relevantnih sagovornika iz
oblasti ekonomije, zdravstvai sigurnosti, nosilac dozvole FACE TV gledaocima
pruzio blagovremene informacije (RAK 2020b, 15).

Govor mrznje i netaCni sadrzaji nisu dozvoljeni prema Kodeksu Vije¢a za
Stampu i online medije. Preciznije, ¢lan 3 Kodeksa (Huskanje) navodi da ¢e
novinari u svakom trenutku biti svjesni opasnosti koja se javlja kad mediji
govorom mrznje podsti¢u na diskriminaciju i netoleranciju i dati sve od sebe
kako ne bi huskali i/ili podsticali na mrznju i/ili nejednakost na osnovu etnicke
pripadnosti, nacionalnosti, rase, religije, spola, seksualne orijentacije, fiziCke
onesposobljenosti ili mentalnog stanja, te nec¢e ni pod kakvim okolnostima
podsticati na krivicna djela ili nasilje. Takoder, Kodeks nalaze taCnost i fer
izvjestavanje (¢lan 5) te da novinari neée objavljivati netacne ili krivonavodeée
materijale u vidu fotografija, tekstova ili drugih materijala, da fotografije i
dokumenti ne smiju biti falsificirani i/ili koristeni na krivonavodeci nacin, te
da novinari imaju profesionalnu obavezu da blagovremeno isprave bilo koju
objavljenu informaciju za koju se utvrdi da nije ta¢na.

Online mediji, naroc¢ito komentari Citatelja na online medijima, puni su govora
mrznje. Vijece je 2020. godine, naprimjer, primilo 915 zalbi, od ¢ega 712 zalbi
za govor mrznje, koje se najvise odnose na komentare posjetilaca internetskih
stranica (Vije¢e za Stampu 2020). Ishodi ovih Zalbi u velikom broju imaju za
posljedicu da se komentari koji sadrze govor mrznje obrisu, a profil banuje. U
2020. godini, prema izvjesStaju Vijeca za Stampu, 240 komentara koji sadrze
govor mrznje je obrisano, a 186 slucCajeva i profil korisnika je banovan. Drugi
najceséi razlog zalbi jesu zahtjevi za objavom demantija i ispravki, a ¢esto
takve zalbe upucuju osobe o kojima su mediji pisali, kao i javne institucije
poput tuzilastava. Vije¢e ne verificira objavljene informacije, ve¢ djeluje na
osnovu zalbi gradana i dostavljenih ispravki i demantija.

Vije¢e za Stampu i online medije djeluje kao samoregulatorno tijelo te
nema moguénost da sankcionira one koji krSe odredbe Kodeksa. Doseg
samoregulatora je ogranic¢en, narocito u pogledu djelovanja anonimnih
medija i onih koji ne prate profesionalne norme, a Vije¢e nije nadlezno za
komentare na drustvenim mrezama i blogovima.

U BiH postoje i dvije platforme koje se bave provjerom objavljenih Cinjenica:
Istinomjer, koji se bavi provjerom vjerodostojnosti izjava politiCara i
ispunjenosc¢u predizbornih obecéanja, te Raskrinkavanje, koje provjerava
tacnost medijskih sadrzaja. Raskrinkavanje provjerava sadrzaje online
medija i drustvenih mreza, a djeluje po metodologiji koja prepoznaje 15
oblika problematicnog medijskog sadrzaja, ukljuCuj¢i dezinformacije i
lazne vijesti, ali ne i govor mrznje.”” Od uspostave platforme 2017. godine

17  Satira, klikbejt, prikriveno oglasavanje, greska, pristrasno izvjeStavanje, teorija zavjere, pseudonauka,
manipuliranje ¢injenicama, dezinformacija, spin, laZna vijest, prenoSenje laZne vijesti, ispravljeno, cenzura,

neprovjereno. U metodologiji, dezinformacija je opisana kao medijski izvjestaj koji u sebi sadrZi “miks”

¢injenica i netacnog ili poluistinitog sadrZaja, te mediji ne moraju nuZno biti svjesni netacnih informacija,
a laZna vijest kao originalni medijski izvjestaj koji u sebi sadrZi ¢injeni¢no pogresne tvrdnje ili informacije
kreirane sa namjerom da dezinformiraju javnost. O metodologiji: https.//raskrinkavanje.ba/metodologija

pa do danas, ova fact-checking platforma je raskrinkala hiljade primjera
problemati¢nog medijskog sadrzaja na portalima i drustvenim mrezama, a
narocito tokom pandemije COVID-19. Platforma je 2020. godine zapocela
rad u okviru partnerstva s Facebookom, u kojem, nakon Sto fact-chekeri
oznace sadrzaj kao lazan, Facebook postavlja oznaku na sporni sadrzaj i
tim objavama smanjuje doseg sadrzaja, te obavjesStava one koji su Sirili taj
sadrzaj.”™® Ovim nacinom se publika upozorava na problemati¢ne sadrzaje,
smanjuje se doseg onih koji Sire dezinformacije pa time i finansijski resursi,
ali predstavnici medija su se zalili da se oznaCavanje sadrzaja kao laznog ¢Cini
bez prethodnog upozorenja (Stoki¢ 2021).

18 O programu vidjeti na: https://www.facebook.com/journalismproject/programs/third-party-fact-
checking/how-it-works

Zakonodavni okvir za regulaciju govora mrznje u BiH je fragmentiran i
neujednacen sa evropskim standardima, a rijetki su sluCajevi njegovog
procesuiranja. Nacini borbe protiv dezinformacija uglavhom se oslanjaju na
samoregulatorne okvire i fact-checking platformu, a ne postoje sveobuhvatne
strategije za borbu protiv dezinformacija. S obzirom na veliko prisustvo
govora mrznje i dezinformacija, narocito u online sferi, koji mogu uticati na
demokratske procese uzemlji,potrebnoje unaprijeditilegislativne, regulatorne
i samoregulatorne okvire te nacine njihove primjene. Bosna i Hercegovina
je duzna donijeti odgovarajuéa rjeSenja u skladu sa medunarodnim
konvencijama, preporukama medunarodnih tijela i standardima Evropskog
suda za ljudska prava.

Preporuke:

* Treba uskladiti i unaprijediti krivicne zakone za procesuiranje govora mrznje
prema uputama ERCl-ja: kao osnove za izazivanje i raspirivanje mrznje
uvesti i jezik, boju koze, drzavljanstvo, seksualnu orijentaciju i rodni identitet;
kriminalizirati rasisticke uvrede, klevete i prijetnje i javno izrazavanje, s
rasistickim ciljem, ideologije koja zagovara superiornost ili potcjenjuje ili
ocrnjuje na osnovu rase, boje koze, jezika, vjeroispovijesti, nacionalnosti ili
nacionalnog ili etnickog porijekla; sankcionirati osnivanje ili vodstvo grupe
koja promovira rasizam, pruzanje podrske takvoj grupi i u¢esée u njenim
aktivnostima; zabraniti javno Sirenje ili podjelu, ili proizvodnju i skladistenje
sa ciljem javnog Sirenja i podjele, pisanog, slikovnog ili drugog materijala s
rasistickim sadrzajem, zbog rasistickih ciljeva.

+ Treba donijeti strategiju za borbu protiv govora mrznje. Prema uputama
ERCI-ja, strategija za borbu protiv govora mrznje trebala bi ukljucivati bolju
saradnju izmedu nadleznih institucija i samoregulatornog tijela, uspostavu
monitoringa za govor mrznje i ukljucivanje vlasti u kampanje protiv govora
mrznje. Sli¢nu strategiju vlasti trebaju donijetii za borbu protiv dezinformacija.

« Javni funkcioneri trebaju javno osuditi eklatantne primjere govora mrznje i
dezinformacija.

* Treba produziti mandat Centralne izborne komisije i tokom ¢Citavog perioda
izborne kampanje.

* Treba unaprijediti kodekse Regulatorne agencije za komunikacije i Vije¢a za
Stampu, gdje bi se preciznije definirale dezinformacije.

+ Treba onemoguéiti zloupotrebu propisa koji se odnose na slobodu govora.
U zakonima o zastiti javnog reda i mira treba ukinuti odredbe kojima se
zabranijuje Sirenje laznih vijesti.

+ Vlasti, organizacije civilnog drustva i regulatorna i samoregulatorna tijela
trebala bi uspostaviti koaliciju za borbu protiv govora mrznje i dezinformacija,
a koja bi predlagala aktivnosti, donosila preporuke za regulatorni, legislativni
i samoregulatorni okvir te saradivala sa razli¢itim akterima, ukljucujuéi i
predstavnike drustvenih mreza.

* Medijska i informacijska pismenost se treba jacati kroz obrazovanje, medije
i organizacije civilnog drustva. Obrazovanje treba obuhvatati i razvoj vjestina
za otkrivanje i prijavljivanje dezinformacija i govora mrznje.

+ U sluc¢ajevima izmjene legislativnog i regulatornog okvira, treba voditi racuna
o tome da se ne dovede u pitanje sloboda izrazavanja.

Ova publikacija nastala je kao rezultat istraZivackih aktivnosti na SNAZNI projektu.
UkljuCuje seriju propisa i praksi regulatornih i samoregulatornih okvira za borbu
protiv govora mrznje i dezinformacija u Albaniji, Bosni i Hercegovini, Kosovu, Crnoj
Gori, Sjevernoj Makedoniji, Srbiji i Turskoj. Uklju€uje i propise i pravila sa primjerima
regulatornih i samoregulatornih mehanizama na nivou EU i zemalja ¢lanica.

Projekt “SNAZNI: Inicijativa civilnog drustva za reafirmaciju slobode medija i
suzbijanje dezinformacija, propagande i govora mrznje na Zapadnom Balkanu
i u Turskoj” zajedno realizira devet organizacija koje se bave razvojem medija na
Zapadnom Balkanu i u Turskoj, uz finansijsku podrsku Evropske unije. Koordinator
trogodisnjeg projekta je Mreza JugoistoCne Evrope za profesionalizaciju medija
(SEENPM), mreza organizacija za razvoj medija u Srednjoj i Jugoisto¢noj Evropi.
Partneri na projektu su: Albanski medijski institut iz Tirane, Mediacentar Sarajevo,
Kosovo 2.0 iz Pristine, Institut za medije Crne Gore iz Podgorice, Makedonski institut
za medije iz Skoplja, Novosadska novinarska skola iz Novog Sada, Mirovni institut iz
Ljubljane i Bianet iz Istanbula.

